
I. DISPOSICIONS XERAIS
PRESIDENCIA DA XUNTA DE GALICIA

DECRETO 31/2021, do 25 de febreiro, polo que se adoptan medidas no territorio
da Comunidade Auténoma de Galicia para facer fronte & crise sanitaria, na
condicion de autoridade competente delegada no marco do disposto polo Real
decreto 926/2020, do 25 de outubro, polo que se declara o estado de alarma
para conter a propagacion de infeccions causadas polo SARS-CoV-2.

A expansion do coronavirus COVID-19 xerou unha crise sanitaria sen precedentes re-
centes. Asi, tras a elevacion pola Organizacion Mundial da Saude da situacién de emerxen-
cia de saude publica pola dita causa a nivel de pandemia internacional e a adopcion, por
algunhas comunidades auténomas como a galega, de medidas de prevencion, mediante
o Real decreto 463/2020, do 14 de marzo, declarouse o estado de alarma para a xestion
da situacion da crise sanitaria ocasionada polo COVID-19, declaracion que afectou todo o
territorio nacional, cunha duracion inicial de quince dias naturais, pero que foi obxecto de
sucesivas prorrogas autorizadas polo Congreso dos Deputados.

O levantamento dese estado de alarma, con todo, non puxo fin a crise sanitaria, o que
xustificou a adopcion de medidas como as previstas, no ambito estatal, no Real decreto
lei 21/2020, do 9 de xufio, de medidas urxentes de prevencion, contencién e coordinacion
para facer fronte a crise sanitaria ocasionada polo COVID-19, asi como as medidas de pre-
vencion que foron adoptando as diferentes comunidades auténomas. En concreto, no caso
da Comunidade Autdnoma de Galicia, a resposta a crise sanitaria foi, fundamentalmente,
ademais do mantemento da declaracién de situacion de emerxencia sanitaria efectuada
polo Acordo do Consello da Xunta de Galicia, do 13 de marzo de 2020, a adopcion, ao
abeiro da lexislacion sanitaria, ordinaria e organica, de medidas de prevencion tanto de
caracter xeral, para todo o territorio autonémico, como, de maneira especifica, a través de
diferentes ordes da persoa titular da Conselleria de Sanidade, en atencién a evolucién da
situaciéon epidemioldxica e sanitaria.

Mediante o Real decreto 926/2020, do 25 de outubro, declarouse o estado de alarma
para conter a propagacion de infeccions causadas polo SARS-CoV-2. Esa declaracion
afectou todo o territorio nacional e a sua duracion inicial estendiase, conforme o disposto
no seu artigo 4, ata as 00.00 horas do dia 9 de novembro de 2020.

Conforme o artigo 2 do dito real decreto, para os efectos do estado de alarma, a auto-
ridade competente sera o Goberno da Nacion. En cada comunidade auténoma e cidade
con estatuto de autonomia, a autoridade competente delegada sera quen desempene a
presidencia da comunidade auténoma ou cidade con estatuto de autonomia, nos termos
establecidos no real decreto. As autoridades competentes delegadas quedan habilitadas
para ditaren, por delegacion do Goberno da Nacién, as ordes, resolucions e disposicidons
para a aplicacion do previsto nos artigos 5 ao 11 do real decreto, sen que para iso sexa
preciso tramitar ningun procedemento administrativo, nin sera de aplicacion o previsto no
segundo paragrafo do artigo 8.6 e no artigo 10.8 da Lei 29/1998, do 13 de xullo, reguladora
da xurisdicion contencioso-administrativa.

En concreto, o artigo 6 do Real decreto 926/2020, do 25 de outubro, prevé que a auto-
ridade competente delegada que corresponda podera limitar a entrada e saida de persoas
no territorio de cada comunidade auténoma ou en ambitos territoriais de caracter xeografi-
camente inferiores a comunidade autébnoma, coas excepcions previstas no artigo 6.1.

Pola sua banda, o artigo 7 do mesmo texto normativo dispdn que a permanencia de
grupos de persoas en espazos de uso publico, tanto pechados como ao aire libre, quedara
condicionada a que non se supere o numero maximo de seis persoas, salvo que se trate
de conviventes, e sen prexuizo das excepcions que se establezan en relacion con depen-
dencias, instalacions e establecementos abertos ao publico. A permanencia de grupos de
persoas en espazos de uso privado quedara condicionada a que non se supere 0 numero
maximo de seis persoas, salvo que se trate de conviventes. No caso das agrupacions en
que se incluan tanto persoas conviventes como persoas non conviventes, o nimero maxi-
mo sera de seis persoas. Conforme o artigo 9, a eficacia desta medida nunha comunidade
auténoma producirase cando a autoridade competente delegada o determine. Ademais, o
artigo 7 recolle a posibilidade de que a autoridade competente delegada correspondente
determine, no seu ambito territorial, en vista da evolucién dos indicadores sanitarios, epi-
demioléxicos, sociais, econdomicos e de mobilidade, logo de comunicacién ao Ministerio
de Sanidade e de acordo co previsto no artigo 13, que o0 nUmero maximo sexa inferior a
seis persoas, salvo que se trate de conviventes. Asi mesmo, as autoridades competentes
delegadas poderan, no seu ambito territorial, establecer excepcions respecto das persoas
menores ou dependentes, asi como calquera outra flexibilizacion da limitacion.

De acordo co artigo 8 do real decreto, a autoridade competente delegada podera limitar

a permanencia de persoas en lugares de culto mediante a fixacion de limitacidon de capa-
cidade para reunions, celebraciéns e encontros relixiosos, atendendo ao risco de transmi-

sion que poida resultar dos encontros colectivos, sen que tal limitacion poida afectar, en
ningun caso, o exercicio privado e individual da liberdade relixiosa.

E, conforme o artigo 10 da norma, a autoridade competente delegada en cada comu-
nidade autbnoma podera, no seu ambito territorial, en vista da evolucion dos indicadores
sanitarios, epidemioldxicos, sociais, econdmicos e de mobilidade, logo de comunicacién ao
Ministerio de Sanidade, e de acordo co previsto no artigo 13, modular, flexibilizar e suspen-
der a aplicacion das medidas previstas nos artigos 6, 7 e 8, co alcance e ambito territorial
que determine.

O 29 de outubro de 2020, o Congreso dos Deputados autorizou a prérroga do estado de
alarma ata o 9 de maio de 2021. Conforme o artigo 2 do Real decreto 956/2020, do 3 de
novembro, polo que se prorroga o estado de alarma declarado polo Real decreto 926/2020,
do 25 de outubro, polo que se declara o estado de alarma para conter a propagacion de
infeccions causadas polo SARS-CoV-2, a prorroga establecida no dito real decreto esten-
derase desde as 00.00 horas do dia 9 de novembro de 2020 ata as 00.00 horas do dia 9 de
maio de 2021, e someterase as condicions establecidas no Real decreto 926/2020, do 25
de outubro, e nos decretos que, se é o caso, se adopten en uso da habilitacion conferida
pola disposicién derradeira primeira do citado Real decreto 926/2020, do 25 de outubro,
sen prexuizo do establecido nas disposicions que recolle o propio real decreto de prorroga.

En consecuencia, durante a vixencia do estado de alarma e da sua prérroga, as medi-
das previstas no Real decreto 926/2020, do 25 de outubro, deberan adoptarse na condicion
de autoridade competente delegada, nos termos previstos no dito real decreto e no real
decreto de prérroga.

Non obstante, as medidas previstas no Real decreto 926/2020, do 25 de outubro, non
esgotan todas as que se poden adoptar para facer fronte a crise sanitaria. Neste sentido,
como prevé expresamente o seu artigo 12, cada Administracion conservara as competen-
cias que lle outorga a lexislacion vixente, asi como a xestion dos seus servizos e do seu
persoal, para adoptar as medidas que considere necesarias, sen prexuizo do establecido
no real decreto.

Polo tanto, como destaca a propia exposicion de motivos do real decreto, durante a vi-
xencia do estado de alarma as administraciéns sanitarias competentes en saude publica,
no non previsto nesa norma, deberan continuar adoptando as medidas necesarias para
afrontar a situacion de emerxencia de saude publica ocasionada polo COVID-19, confor-
me a lexislacion sanitaria, en particular, a Lei organica 3/1986, do 14 de abril, de medidas

especiais en materia de saude publica; a Lei 14/1986, do 25 de abril, xeral de sanidade, e
a Lei 33/2011, do 4 de outubro, xeral de saude publica, asi como a normativa autonémica
correspondente.

Neste contexto normativo derivado do estado de alarma vixente, e ante a evolucion da
situacion epidemioldxica e sanitaria na Comunidade Autdénoma de Galicia, ditouse o De-
creto 179/2020, do 4 de novembro, do presidente da Xunta de Galicia, polo que se adop-
tan medidas no territorio da Comunidade Autébnoma de Galicia para facer fronte a crise
sanitaria, na condicion de autoridade competente delegada no marco do estado de alarma
declarado polo Real decreto 926/2020, do 25 de outubro, polo que se declara o estado de
alarma para conter a propagacion de infecciéns causadas polo SARS-CoV-2.

Posteriormente, ante a evoluciéon da situacién epidemioldxica e sanitaria na Comunida-
de Auténoma de Galicia, ditouse o Decreto 202/2020, do 3 de decembro, do presidente da
Xunta de Galicia, polo que se adoptan medidas no territorio da Comunidade Auténoma de
Galicia para facer fronte a crise sanitaria, na condicion de autoridade competente delegada
no marco do disposto polo Real decreto 926/2020, do 25 de outubro, polo que se declara
o estado de alarma para conter a propagacién de infeccions causadas polo SARS-CoV-2.

Estes decretos foron obxecto de diversas modificaciéns, para manter as medidas adap-
tadas a evolucién da situacion epidemioloxica e sanitaria da Comunidade Auténoma.

Finalmente, ditouse o Decreto 8/2021, do 26 de xaneiro, polo que se adoptan medi-
das no territorio da Comunidade Autébnoma de Galicia para facer fronte a crise sanitaria,
na condicion de autoridade competente delegada no marco do disposto polo Real decre-
to 926/2020, do 25 de outubro, polo que se declara o estado de alarma para conter a pro-
pagacion de infeccidns causadas polo SARS-CoV-2, e que posteriormente foi modificado
polo Decreto 26/2021, do 15 de febreiro.

A evolucion da situacion epidemioléxica e sanitaria na Comunidade Autbnoma de Galicia
impén no momento actual a necesidade de que, ao abeiro do marco normativo derivado do
estado de alarma, o presidente da Comunidade Auténoma adopte novas medidas na con-
dicién de autoridade competente delegada, sen prexuizo das que, de modo complemen-

tario e compatible con elas, adopte con esta mesma data a persoa titular da Conselleria
de Sanidade, en exercicio das slias competencias como autoridade sanitaria autonémica.

De acordo co informe da Direccién Xeral de Saude Publica do 22 de febreiro de 2021,
obsérvase o seguinte:

O numero reprodutivo instantaneo (Rt), que indica o numero de contaxios orixinados por
un caso activo, segue a manterse por debaixo de 1 desde o 29 de xaneiro, 0 que indica
unha diminucioén na transmisién da infeccion. Todas as areas sanitarias se mantefien por
debaixo do 1.

Do total de concellos de Galicia (313), 64 non tiveron casos nos ultimos 14 dias, o que
supon 32 mais respecto do dia 13 de febreiro. O numero de concellos sen casos nos ulti-
mos 7 dias aumentou a 116 (90 o dia 13 de febreiro).

Entre 0 12 e 0 18 de febreiro realizaronse 89.759 probas diagnésticas de infeccion ac-
tiva polo virus SARS-CoV-2 (50.591 PCR e 39.168 tests de antixenos) cunha porcentaxe
de positividade a sete dias do 4,07 %, o que supo6n 0,55 puntos porcentuais menos que a
reflectida no informe anterior, que era do 4,62 % entre o 2 e o 8 de febreiro.

A incidencia acumulada a 7 e 14 dias é de 88 e 239 casos por cen mil habitantes, res-
pectivamente, valores inferiores aos observados o dia 7 de febreiro (150 e 410 casos por
cen mil habitantes a 7 e 14 dias, respectivamente). A diminucién da incidencia foi do 41 e
42 %, a 7 e 14 dias, respectivamente.

Atendencia diaria mostra, desde o 20 de decembro, dous tramos con tendencia oposta,
primeiro crecente a un ritmo do 6,8 % ata 0 22 de xaneiro e despois decrecente cunha por-
centaxe de cambio diario de -7,0 %, 0 que esta a indicar un descenso continuo, xa que en
13 de febreiro a porcentaxe de cambio diaria observada era de -5,8 %.

A vista da situacion existente, o informe da Direccién Xeral de Saude Publica recomen-
da a flexibilizacion das medidas de restricion existentes.

En efecto, debe terse en conta que a situacion actual se caracteriza por unha mellora da
situaciéon epidemioldxica que permite dar pasos de cara a unha apertura gradual, progre-
siva e segura. As medidas adoptadas deben ter en conta que ainda existe unha elevada
presién hospitalaria, cun alto numero de persoas ingresadas nas UCI en determinadas
areas sanitarias.

Resulta, pois, necesario que esas medidas tendan a proteccion da cidadania e do sis-
tema sanitario, especialmente nunha comunidade autbnoma como a galega, que conta
cunha poboacion envellecida e na cal o virus circulou menos que noutros territorios do
Estado, polo que existe un menor nivel de inmunidade natural, a espera de que o proceso
de vacinacion en marcha acade os resultados esperados.

Non obstante, a evolucion recente da situacion epidemioléxica demostra a eficacia das
medidas adoptadas e, en particular, das recollidas no Decreto 8/2021, do 26 de xaneiro, e
na Orde da Conselleria de Sanidade, do 26 de febreiro de 2021, pola que se establecen
medidas de prevencion especificas como consecuencia da evolucion da situacion epide-
mioldxica derivada do COVID-19 na Comunidade Auténoma de Galicia.

Por conseguinte, a vista do indicado no citado informe da Direcciéon Xeral de Saude
Publica, e tras escoitar as recomendacions do comité clinico reunido para estes efectos, a
situaciéon epidemiolodxica e sanitaria na Comunidade Auténoma de Galicia permite a adop-
cion das seguintes medidas:

a) Limitacions a entrada e saida de persoas en determinados ambitos territoriais, agas
certas excepcions, coa finalidade de controlar a transmision da enfermidade e de conter
a irradiacién a outros lugares. Asi, por unha banda, restrinxense as entradas e saidas de
determinados concellos da Comunidade Auténoma de Galicia en que a situacion epidemio-
I6xica presenta unha maior gravidade.

Por outra banda, queda restrinxida a entrada e saida de persoas de certos ambitos te-
rritoriais conxuntamente definidos, que coinciden coas areas sanitarias que neste momento
presentan unha maior taxa de incidencia acumulada e un maior numero de ingresos nas UCI.

Finalmente, limitase a mobilidade entre os demais concellos non incluidos en ningun
dos grupos anteriores, de tal xeito que unicamente seran posibles os desprazamentos en-
tre concellos que tefan unha situacién similar segundo os datos que resultan do Informe
da Direccion Xeral de Saude Publica.

b) Limitacién da permanencia de grupos de persoas, que teran que estar conformados
unicamente por conviventes, en espazos de uso publico e de uso privado, agas en deter-
minados supostos excepcionais e xustificados, naqueles concellos en que tamén se esta-
blecen limitaciéns de entrada e saida do seu ambito territorial individualmente considerado.

No resto dos concellos da Comunidade Autbnoma permitese a reunion de ata catro per-
soas non conviventes, e prevense tamén determinadas excepcions.

A medida de limitacion de grupos resulta necesaria, adecuada e proporcionada para o
fin perseguido, que non é outro que controlar e evitar a maior difusion dunha enfermidade
altamente contaxiosa, respecto da cal a diferenza entre persoas enfermas e sas resulta
difusa, dada a posible asintomatoloxia ou levidade dos sintomas e a existencia dun periodo
no cal non hai indicios externos da enfermidade. En concreto, tratase de evitar especial-
mente aglomeracions ou encontros de caracter familiar ou social, co fin de garantir o man-
temento da distancia de seguridade e reducir o risco de contacto fisico ou proximidade en
condicions favorecedoras do contaxio. Debe lembrarse, neste sentido, que o Auto 40/2020,
do 30 de abril de 2020, do Tribunal Constitucional, no seu fundamento xuridico cuarto, ao
ponderar a relevancia das especiais circunstancias derivadas da crise sanitaria creada
pola pandemia no exercicio do dereito de reunién, salientou como, ante a incerteza sobre
as formas de contaxio, sobre o impacto real da propagacién do virus, asi como sobre as
consecuencias a medio e longo prazo para a saude das persoas que se viron afectadas,
as medidas de distanciamento social, confinamento domiciliario e limitacion extrema dos
contactos e actividades grupais son as unicas que se tefien demostrado eficaces para
limitar os efectos dunha pandemia de dimensions descofiecidas ata a data. En particular,
a medida de limitacion das agrupacions de persoas vai dirixida a previr ou, polo menos,
restrinxir numericamente a participacion en reuniéns familiares ou sociais nas cales cabe
apreciar un maior risco de transmisién polas circunstancias en que se realizan, por existir
unha maior confianza e relaxacion das medidas de seguridade, xa que tefien lugar féra de
ambientes profesionais, laborais ou outros protocolizados en que se debe usar mascara e
que se rodean doutras garantias que dificultan a transmisién e o contaxio.

Procede insistir, ademais, en que a medida de limitacion de grupos non ¢é absoluta, se-
non que seguira estando matizada por unha serie de importantes excepcions.

c) Limitacion da permanencia de persoas en lugares de culto. Tratase de manter os
limites de capacidade que se vifian aplicando actualmente na Comunidade Auténoma de
Gallicia, adaptando a sua aplicacion a situacién existente. Todo isto co fin de evitar concen-
tracions de persoas e de manter a coherencia cos limites de capacidade que se prevén
para outras actividades co fin de previr e reducir o risco de transmision.

d) Limitacién da mobilidade nocturna no periodo comprendido entre as 22.00 e as 6.00
horas, durante o cal soamente se podera circular polas vias e polos espazos publicos para
a realizacion de determinadas actividades.

e) Limitacion da entrada e saida de persoas do territorio da Comunidade Autbnoma de
Gallicia coa finalidade de evitar desprazamentos de poboacion, salvo nos supostos ade-
cuadamente xustificados que se produzan por algin dos motivos previstos no nimero 4 do

punto primeiro deste decreto, e sen prexuizo da circulacién en transito prevista no nume-
ro 5 do mesmo punto primeiro.

De acordo co artigo 9 do Real decreto 926/2020, do 25 de outubro, dado que o pe-
che perimetral pretendido afecta a fronteira terrestre cun terceiro Estado, comunicarase a
adopcion da medida, con caracter previo, ao Ministerio do Interior e ao Ministerio de Asun-
tos Exteriores, Unién Europea e Cooperacion.

f) Como excepcidn as limitacions de entrada e saida de persoas do ambito territorial de
cada un dos concellos galegos e de permanencia en grupos constituidos soamente por
conviventes, mantense a posibilidade de levar a cabo accidons de caza colectiva sobre as
especies cinexéticas do xabaril e do lobo nos supostos expresamente recollidos no punto
sexto do Decreto 8/2021, do 26 de xaneiro.

Por ultimo, cédmpre indicar que estas medidas teran efecto a partir das 00.00 horas do
dia 26 de febreiro de 2021. En cumprimento dos principios de necesidade e de proporcio-
nalidade, estas seran obxecto de seguimento e de avaliacién continua co fin de garantir a
sua adecuacion a situacion epidemioldxica e sanitaria, para os efectos, de ser necesario,
da sua modificacion ou levantamento.

v

Tendo en conta o indicado, a situacion epidemioldxica e sanitaria na Comunidade Au-
tébnoma de Galicia determina que procede ditar un novo decreto en que se adapten as
medidas existentes a indicada situacion.

De acordo co exposto, por proposta do conselleiro de Sanidade, e na condicion de autori-
dade competente delegada, por delegacion do Goberno da Nacion, conforme o disposto nos
artigos 2, 5, 6, 7, 8, 9 e 10 do Real decreto 926/2020, do 25 de outubro, polo que se declara
o estado de alarma para conter a propagacion de infeccions causadas polo SARS-CoV-2,

DISPONO:

Primeiro. Limitacions da entrada e saida de persoas en determinados ambitos territo-
riais

1. Quedan restrinxidas a entrada e a saida de persoas do ambito territorial de cada un
dos concellos da Comunidade Auténoma de Galicia, considerados individualmente, que se
relacionan na letra A do anexo.

2. Quedan restrinxidas a entrada e saida de persoas de cada un dos ambitos territoriais
conxuntamente delimitados que se establecen nas letras B.1), B.2) e B.3) do anexo, res-
pectivamente.

3. A entrada e saida de persoas do ambito territorial de cada un dos concellos que se
relacionan nas letras C.1) e C.2) do anexo unicamente podera ter orixe e destino noutro
dos concellos que figuran na mesma epigrafe que o concello de procedencia.

4. Quedan exceptuados das anteriores limitacions aqueles desprazamentos, adecuada-
mente xustificados, que se produzan por algun dos seguintes motivos:

a) Asistencia a centros, servizos e establecementos sanitarios.

b) Cumprimento de obrigas laborais, profesionais, empresariais, institucionais, sindicais
e de representacion de traballadores ou legais.

c) Asistencia a centros universitarios, docentes e educativos, incluidas as escolas de
educacion infantil.

d) Retorno ao lugar de residencia habitual ou familiar.

e) Asistencia e coidado, incluido o acompafiamento, a maiores, menores, dependentes,
persoas con discapacidade ou persoas especialmente vulnerables.

f) Desprazamento a entidades financeiras e de seguros ou estaciéns de servizo en te-
rritorios limitrofes.

g) Actuacions requiridas ou urxentes ante os érganos publicos, xudiciais ou notariais.

h) Renovacions de permisos e documentacion oficial, asi como outros tramites adminis-
trativos inaprazables.

i) Realizacién de exames ou probas oficiais inaprazables.
j) Coidado de hortas e animais.

k) Asistencia a academias, autoescolas e centros privados de ensino non regrado e
centros de formacion.

I) Desprazamento a establecementos comerciais polo miudo de alimentacion, bebidas,
produtos e bens de primeira necesidade en territorios limitrofes cando non exista alternati-
va no propio concello.

m) Por causa de forza maior ou situacion de necesidade.

n) Adestramentos ou competiciéns de ambito federado profesional ou non profesional
permitidos pola Orde da Conselleria de Sanidade, do 25 de febreiro de 2021, pola que se
establecen medidas de prevencion especificas como consecuencia da evolucién da situa-
cion epidemioléxica derivada do COVID-19 na Comunidade Autbnoma de Galicia. Para
estes efectos, a Secretaria Xeral para o Deporte podera establecer requisitos, condicions e
limitacions aos desprazamentos correspondentes a actividade deportiva federada de am-
bito autonémico.

i) Calquera outra actividade de analoga natureza, debidamente acreditada.

5. Non estara sometida a restricion ningunha a circulacién en transito a través dos ambi-
tos territoriais en que resulten de aplicacién as limitacions previstas no numero 1.

6. En todo caso, recoméndase limitar a mobilidade o maximo posible.

Segundo. Limitacién da permanencia de grupos de persoas en espazos publicos ou
privados

1. No territorio dos concellos que se relacionan na letra A do anexo, a permanencia de
grupos de persoas en espazos de uso publico, tanto pechados como ao aire libre, e en es-
pazos de uso privado quedara condicionada aos constituidos exclusivamente por persoas
conviventes.

Polo tanto, permitense unicamente as reunions familiares, sociais e ludicas, de caracter
informal non regrado, das persoas que pertencen ao mesmo nucleo ou grupo de conviven-
cia, con independencia de que se desenvolvan ao aire libre, e no ambito publico ou privado,
en locais cerrados ou vehiculos privados particulares.

2. No territorio dos concellos que se relacionan nas letras B e C do anexo, a permanen-
cia de grupos de persoas en espazos de uso publico, tanto pechados como ao aire libre, e
en espazos de uso privado, quedara condicionada a que non se supere 0 nUmero maximo
de catro persoas, agas que se trate de persoas conviventes. No caso de agrupacions en

que se incluan tanto persoas conviventes como persoas non conviventes, o nimero maxi-
mo a que se refire o paragrafo anterior sera de catro persoas.

3. As limitacidns establecidas nos puntos anteriores exceptianse nos seguintes supos-
tos e situacions:

a) As persoas que viven soas, que poderan formar parte dunha Unica unidade de convi-
vencia ampliada. Cada unidade de convivencia pode integrar soamente unha Unica persoa
que viva soa.

b) A reunidn de persoas menores de idade cos seus proxenitores, no caso de que estes
non convivan no mesmo domicilio.

c) A reunidn de persoas con vinculo matrimonial ou de parella cando estes vivan en
domicilios diferentes.

d) A reunion para o coidado, a atencion, a asistencia ou o acompafiamento a persoas
menores de idade, persoas maiores ou dependentes, con discapacidade ou especialmente
vulnerables.

e) No caso de actividades laborais, institucionais, empresariais, profesionais, sindicais,
de representacion de traballadores e administrativas, actividades en centros universitarios,
educativos, de formacion e ocupacionais, asi como no caso da practica do deporte fede-
rado, sempre que se adopten as medidas previstas nos correspondentes protocolos de
funcionamento.

f) As actividades previstas no anexos da Orde da Conselleria de Sanidade, do 25 de
febreiro de 2021, pola que se establecen medidas de prevencion especificas como conse-
cuencia da evolucién da situacion epidemioloxica derivada do COVID-19 na Comunidade
Auténoma de Galicia, respecto das cales se prevexa a posibilidade de grupos de persoas
que non sexan conviventes.

g) Por causa de forza maior ou situacion de necesidade.

4. En todo caso, recomeéndase restrinxir ao maximo a interaccion social e que os encon-
tros queden limitados unicamente a unidade de convivencia.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




-
X
X
N~
o
X
cC
X
>
>
o
o
()]
1S
(@]
?
&
N
>
X
<
9
[e0)
[72)
o
>
2
1S
>
=
O
@)
Q
L
>
O

+ + +

¥

+ + +

DOG Diario Oficial de Galicia

DOG Num. 38-Bis Xoves, 25 de febreiro de 2021 Pax. 11906

Terceiro. Limitaciéns a permanencia de persoas en lugares de culto

1. Na Comunidade Auténoma de Galicia, a asistencia a lugares de culto non podera
superar o terzo da sUa capacidade e deberase garantir, en todo caso, 0 mantemento da
distancia de seguridade de 1,5 metros entre as persoas asistentes. A capacidade maxima
debera publicarse en lugar visible do espazo destinado ao culto.

Non se podera utilizar o exterior dos edificios nin a via publica para a celebracién de
actos de culto.

2. Deberan establecerse medidas para ordenar e controlar as entradas e saidas aos
lugares de culto para evitar aglomeracions e situacions que non permitan cumprir coa dis-
tancia de seguridade.

3. As limitaciéns previstas nos numeros anteriores non poderan afectar en ningun caso

o exercicio privado e individual da liberdade relixiosa.
Cuarto. Limitacién da mobilidade nocturna

Tendo en conta a evoluciéon epidemioloxica na Comunidade Auténoma de Galicia, e de
conformidade co previsto no artigo 5 do Real decreto 926/2020, do 25 de outubro, polo
que se declara o estado de alarma para conter a propagacion de infeccidons causadas polo
SARS-CoV- 2, durante o periodo comprendido entre as 22.00 e as 6.00 horas as persoas
unicamente poderan circular polas vias ou espazos de uso publico para realizar as seguin-
tes actividades:

a) Adquisicién de medicamentos, produtos sanitarios e outros bens de primeira necesi-
dade.

b) Asistencia a centros, servizos e establecementos sanitarios.
c) Asistencia a centros de atencion veterinaria por motivos de urxencia.
d) Cumprimento de obrigas laborais, profesionais, empresariais, institucionais ou legais.

e) Retorno ao lugar de residencia habitual, tras realizar algunhas das actividades pre-
vistas neste punto.

f) Asistencia e coidado a maiores, menores, dependentes, persoas con discapacidade
ou persoas especialmente vulnerables.

g) Por causa de forza maior ou situacion de necesidade.
h) Calquera outra actividade de analoga natureza, debidamente acreditada.

i) Abastecemento en gasolineiras ou estacions de servizo, cando resulte necesario para
a realizacion das actividades previstas nos paragrafos anteriores.

Quinto. Limitacién temporal da entrada e saida de persoas no territorio da Comunida-
de Auténoma de Galicia

1. Establécese unha limitacién de entrada e saida na Comunidade Auténoma de Galicia,
salvo para aqueles desprazamentos, adecuadamente xustificados, que se produzan por
algun dos motivos previstos no numero 2 do punto primeiro deste decreto.

2. En particular, as persoas desprazadas a Galicia deberan cumprir o establecido na Orde
do 27 de xullo de 2020 pola que se establecen medidas de prevencion para facer fronte a
crise sanitaria ocasionada polo COVID-19, en relacién coa chegada a Comunidade Auténo-
ma de Galicia de persoas procedentes doutros territorios, polo que as persoas que cheguen
a Comunidade Autonoma de Galicia despois de ter estado, dentro do periodo dos catorce
dias naturais anteriores & dita chegada, en territorios cunha alta incidencia do COVID-19 en
comparacion coa existente na Comunidade Auténoma deberan comunicar, no prazo maximo
de 24 horas desde a sta chegada a Comunidade Auténoma de Galicia, os datos de contacto
e de estadia na Comunidade Autonoma de Galicia na forma establecida na orde.

3. As persoas desprazadas a Galicia, unha vez que estean no lugar a que se despracen,
deberan cumprir as limitacions de entrada e saida previstas, se € o caso, neste decreto,
ademais do resto das medidas aplicables.

4. En todo caso, recoméndase evitar ou reducir a mobilidade xeografica o maximo po-
sible.

Sexto. Actividade cinexética do xabaril e do lobo

1. Quedan exceptuadas das limitaciéns a entrada e saida de persoas dos ambitos terri-
toriais previstos nos numeros 1, 2 e 3 do punto primeiro, asi como das restricions a perma-
nencia de grupos de persoas en espazos publicos previstas no punto segundo, as acciéns

de caza colectiva que se realicen exclusivamente sobre as especies cinexéticas do xabaril
e do lobo, nos seguintes supostos:

a) Accions de caza sobre o xabaril de acordo coa planificacion aprobada para a tempa-
da de caza 2020/21 nos plans anuais de aproveitamento cinexético dos Tecor, e acciéns
autorizadas especificamente en terreos de réxime cinexético comun.

b) Acciéns de caza con ocasion de danos a agricultura ou a gandaria ocasionados polo
xabaril e/ou o lobo, logo da siia comprobacion por parte das xefaturas territoriais da conse-
lleria competente en materia de ambiente.

c¢) Acciéns de caza como consecuencia de accidentes graves de trafico reiterados nun
mesmo punto quilométrico.

2. En todo caso, durante o desenvolvemento destas accions de caza deberan cumprirse
as condicions establecidas pola conselleria competente en materia de ambiente, asi como
as medidas de prevencion que adicionalmente poidan ser establecidas polas autoridades
sanitarias.

Sétimo. Eficacia, sequimento e avaliacion

A eficacia das medidas previstas neste decreto comezara as 00.00 horas do dia 26 de
febreiro de 2021.

Non obstante o anterior, en cumprimento dos principios de necesidade e de proporcio-
nalidade, as medidas deberan ser obxecto de seguimento e de avaliacidén continua, co fin
de garantir a sia adecuacion a situacioén epidemioloxica e sanitaria e para os efectos, de
ser necesario, da sua modificacion ou levantamento.

Oitavo. Derrogacion do Decreto 8/2021, do 26 de xaneiro, do presidente da Xunta de
Galicia, polo que se adoptan medidas no territorio da Comunidade Autbnoma de Galicia
para facer fronte a crise sanitaria, na condiciéon de autoridade competente delegada no
marco do disposto polo Real decreto 926/2020, do 25 de outubro, polo que se declara o
estado de alarma para conter a propagacion de infecciéns causadas polo SARS-CoV-2

Queda derrogado o Decreto 8/2021, do 26 de xaneiro, do presidente da Xunta de Gali-

cia, polo que se adoptan medidas no territorio da Comunidade Auténoma de Galicia para
facer fronte a crise sanitaria, na condicion de autoridade competente delegada no marco

do disposto polo Real decreto 926/2020, do 25 de outubro, polo que se declara o estado de
alarma para conter a propagacion de infeccions causadas polo SARS-CoV-2.

Noveno. Recursos

Contra o presente decreto podera interpoferse recurso contencioso-administrativo ante
a Sala do Contencioso-Administrativo do Tribunal Supremo, no prazo de dous meses con-
tados desde o dia seguinte ao da sua publicacion, conforme os artigos 12.1.a) e 46 da
Lei 29/1998, do 13 de xullo, reguladora da xurisdicion contencioso-administrativa.

Santiago de Compostela, vinte e cinco de febreiro de dous mil vinte e un

Alberto Nufez Feijoo
Presidente da Xunta de Galicia

ANEXO

A. Concellos en cuxo ambito territorial quedan restrinxidas a entrada e saida de persoas:

B. Ambito territorial conxuntamente delimitado formado polos seguintes concellos:

1) Ambito territorial conxuntamente delimitado formado polos seguintes concellos da
area sanitaria da Corufia: Aranga, Arteixo, Cambre, Carballo, Carral, A Corufa, Culleredo,
A Laracha, Malpica de Bergantifios, Mifio, Muxia, Paderne, Sada, Vilasantar, Abegondo,
Bergondo, Betanzos, Cabana de Bergantifios, Camarifias, Cee, Cerceda, Coirds, Coristan-
co, Dumbria, Fisterra, Irixoa, Laxe, Oleiros, Oza-Cesuras, Sobrado, Vilarmaior, Vimianzo,
Zas.

2) Ambito territorial conxuntamente delimitado formado polos seguintes concellos da
area sanitaria de Ferrol: Cedeira, Ferrol, Naron, Neda, As Pontes de Garcia Rodriguez,
San Sadurnifio, Ares, Cabanas, A Capela, Carifio, Cerdido, Fene, Manon, Monfero, Mugar-
dos, Ortigueira, Pontedeume, As Somozas , Valdovifio.

3) Ambito territorial conxuntamente delimitado formado polos seguintes concellos da
area sanitaria de Pontevedra: Barro, Cambados, Catoira, Cerdedo-Cotobade, Cuntis, A
Lama, Marin, Meano, Meis, Ponte Caldelas, Soutomaior, Vilaboa, Vilanova de Arousa,
Bueu, Caldas de Reis, Campo Lameiro, Forcarei, O Grove, A llla de Arousa, Morana, Poio,
Pontevedra, Portas, Ribadumia, Sanxenxo, Vilagarcia de Arousa.

C. Concellos entre os cales esta permitida a mobilidade atendendo a sua similar situa-
cion epidemioldxica:

1) Baralla, Guntin, Monforte de Lemos, Outeiro de Rei, A Pobra do Brollon, A Pontenova,
Rabade, Sober, Bande, Beade, Celanova, A Merca, A Mezquita, Punxin, Sandias, Taboade-
la, Viana do Bolo, Verea, Xunqueira de Espadanedo, Arzua, Dodro, Frades, Ordes, Rois,
Tordoia, Moana, Oia, Redondela.

2) Abadin, Alfoz, Antas de Ulla, Baleira, Barreiros, Becerrea, Begonte, Boveda, Burela,
Carballedo, Castro de Rei, Castroverde, Cervantes, Cervo, Chantada, Cospeito, Folgoso
do Courel, A Fonsagrada, Foz, Friol, O Incio, Lancara, Lourenza, Lugo, Meira, Mondofie-
do, Monterroso, Muras, Navia de Suarna, Negueira de Mufiz, As Nogais, Ourol, Palas de
Rei, Panton, Paradela, O Paramo, A Pastoriza, Pedrafita do Cebreiro, Pol, Portomarin,
Quiroga, Ribadeo, Ribas de Sil, Ribeira de Piquin, Riotorto, Samos, Sarria, O Savifhao,
Taboada, Trabada, Triacastela, O Valadouro, O Vicedo, Vilalba, Viveiro, Xermade, Xove,
Allariz, Amoeiro, A Arnoia, Avion, Baltar, Bafios de Molgas, Barbadas, O Barco de Valdeo-
rras, Beariz, Os Blancos, Boboras, A Bola, O Bolo, Calvos de Randin, Carballeda de Avia,
Carballeda de Valdeorras, O Carballifio, Cartelle, Castrelo de Mifo, Castrelo do Val, Castro

Caldelas, Cenlle, Chandrexa de Queixa, Coles, Cortegada, Cualedro, Entrimo, Esgos, O
Irixo, Larouco, Laza, Leiro, Lobeira, Lobios, Maceda, Manzaneda, Maside, Meldon, Monte-
derramo, Monterrei, Muifios, Nogueira de Ramuin, Oimbra, Ourense, Paderne de Allariz,
Padrenda, Parada de Sil, O Pereiro de Aguiar, Petin, Pifior, A Pobra de Trives, Pontedeva,
Porqueira, Quintela de Leirado, Rairiz de Veiga, Ramiras, Ribadavia, Rios, A Rua, Rubia,
San Amaro, San Cibrao das Vifas, San Cristovo de Cea, San Xoan de Rio, Sarreaus,
A Teixeira, Toén, Trasmiras, A Veiga, Verin, Vilamarin, Vilamartin de Valdeorras, Vilar de
Barrio,Vilar de Santos, Vilardevds, Vilarifio de Conso, Xinzo de Limia, Xunqueira de Ambia,
Ames, A Bafia, Boimorto, Boiro, Boqueixén, Brién, Carnota, Lousame, Mazaricos, Melide,
Mesia, Muros, Negreira, Noia, Oroso, Outes, Padrén, O Pino, A Pobra do Caramifal, Porto
do Son, Rianxo, Ribeira, Santa Comba, Santiago de Compostela, Santiso, Teo, Touro, Tra-
zo, Val do Dubra, Vedra, Agolada, Dozén, A Estrada, Lalin, Pontecesures, Rodeiro, Silleda,
Valga, Vila de Cruces, Arbo, Baiona, Cangas, A Caiiza, Covelo, Crecente, Fornelos de
Montes, Gondomar, A Guarda, Mondariz, Mondariz-Balneario, Mos, As Neves, Nigran, Pa-
zos de Borbén, Ponteareas, O Porrifio, O Rosal, Salceda de Caselas, Salvaterra de Mifio,
Tomifo, Tui, Vigo.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2021-02-25T14:40:06+0100




